REZOLUTE
PER VLERESIMIN E VEPRIMTARISE SE AUTORITETIT TE MEDIAVE
AUDIOVIZIVE PER VITIN 2019

Kuvendi i Shqipérisé,

Duke njohur AMA-n si njé institucion té pavarur dhe autoritet rregullator né fushén e
shérbimeve té transmetimeve audio dhe audiovizive dhe shérbimeve té tjera mbéshtetése né
territorin e Republikés sé Shqipérisé;

Duke e konsideruar procesin e digjitalizimit, si njé proces shumé té réndésishém, i cili, nga
njéra ané, bén té mundur qé numri i kanaleve falas dhe me cilési mé té larté transmetimi pér
qytetarét (shikuesit) té rritet né ményré té ndjeshme dhe, nga ana tjetér, i hap rrugé futjes sé
teknologjive t€ reja né fushén mobile, ofrimit té shérbimeve t€ reja inovative, me cilési mé té larté
pér qytetarét, si dhe pérdorimit sa mé efektiv té spektrit té frekuencave;

Duke konsideruar qé rritja e numrit t€ operatoréve prodhues té kontentit audioviziv né
Shqipéri i krijon mundési publikut té keté njé gamé mé té madhe zgjedhjeje né programe, si dhe
rrit konkurrencén né treg, duke u ardhur né ndihmé qytetaréve té kené mé shumé mundési
zgjedhjeje;

Duke konsideruar qé njé ndér objektivat kryesoré t&¢ AMA-s éshté qé t€ gjitha shérbimet
audiovizive t€ pérmbushin sa mé miré nevojat e qytetaréve té Republikés sé Shqipérisé, duke
respektuar gjuhén dhe larminé e traditave, besimet fetare, kulturén dhe moralin e gytetaréve,
ruajtjen dhe mbéshtetjen e vlerave demokratike, té€ pércaktuara né Kushtetuté, dhe, vecanérisht,
lirin€ e shprehjes dhe té medias,

Ka marré né shqyrtim veprimtariné e Autoritetit t¢ Mediave Audiovizive (AMA) gjaté
vitit 2019 dhe vleréson:

- Punén e béré nga AMA, pér fushatén e informimit té qytetaréve pér finalizimin e procesit té
digjitalizimit, mé 1 tetor 2019, né dy qarget me popullsi mé té madhe né vend, Tirané dhe
Durrés. Mbyllja me sukses e kétij procesi pér Tiranén dhe pér Durrésin kishte njé réndési té
vecanté, duke pasur parasysh shtyrjet e procesit dhe problematikat e hasura gjaté vitit 2018, té
cilat krijuan véshtirési pér qytetarét shqiptaré si pér sa i takon teknologjisé sé dekoderave, ashtu
edhe pér disponibilitetin e tyre;

- Punén e béré nga AMA pér organizimin e tryezés sé dyté té diskutimit “Rregullimi ligjor né
marrédhéniet e punés sé gazetaréve né transmetimet audiovizive”, si njé iniciativé né funksion té
mbrojtjes dhe té forcimit té té drejtave té€ punés dhe té drejtave sociale té gazetaréve;

- Punén e béré nga AMA pér ngritjen e njé grupi pune pér ndryshimet e miratuara né
legjislacionin e BE-sé né fushén e mediave; ky grup pune né pérfundim té analizés sé thelluar té
dokumentit do té sugjerojé edhe ndryshimet e nevojshme, qé do té béhen pjesé e legjislacionit té
brendshém;

- Punén e béré nga AMA pér monitorimin né tri fushat kryesore: até t€ monitorimit té
reklamave tregtare né lajmet informative, t€ produkteve mjekésore dhe t€ mbrojtjes sé fémijéve,
monitorim i cili éshté shoqéruar me térhegje vémendjeje t¢ OSHMA-sé pér rastet e evidentuara;

- Intensifikimin e bashképunimit mes AMA-s dhe Agjencisé Shtetérore pér té Drejtat dhe
Mbrojtjen e Fémijéve né Ministriné e Shéndetésisé dhe té€ Mbrojtjes Sociale, si njé agjenci e cila
ndjek drejtpérdrejt problemet qé lidhen me fémijét, duke i referuar prané Késhillit t¢ Ankesave
rastet e evidentuara né mediat audiovizive;

- Nénshkrimin e marréveshjes sé bashképunimit me Ministriné e Financave dhe Ekonomisé
pér mbrojtjen e interesit té pérgjithshém té konsumatoréve né fushén e mediave audiovizive,
gjaté praktikave tregtare té ofrimit t€ shérbimeve nga operatorét;

- Ngritjen e Bordeve té Shqyrtimit té Ankesave prané OSHMA-sé, sipas udhézimit pérkatés;
tashmé té gjitha televizionet me licencé kombétare dhe ato informative kané krijuar bordet e tyre,
qé jané funksionale;



- Punén e béré nga AMA dhe organizimin e aktiviteteve pér pérmbajtjen e Kodit té
Transmetimit, sensibilizimin pér ta respektuar até, si dhe thekson nevojén pér bashképunim té
vazhdueshém ndérinstitucional dhe me median, né ményré qé té vijojé ndérgjegjésimi i medias
pér kéto ¢éshtje;

- Punén e béré nga AMA pér hartimin dhe miratimin e kuadrit té nevojshém nénligjor, pérmes
miratimit t€ njé séré akteve t€ reja rregullatore, me qéllim qé brenda kuadrit ligjor t€ mbéshtetet
dhe lehtésohet veprimtaria e subjekteve té fushés,

Kérkon qé e Autoriteti i Mediave Audiovizive (AMA), pér vitin 2020, t¢ angazhohet né
kéto drejtime:

- Té€ tregojé kujdesin e nevojshém pér procesin e mbylljes sé transmetimeve analoge né afatin
e ri té vendosur nga AMA mé 30 gershor 2020 pér qarqet Elbasan, Shkodér, Lezhé dhe Vloré, né
ményré qé qytetarét e kétyre qarqeve té jené té parapérgatitur dhe té mirinformuar, si dhe té
vijojé fushatén e informimit té qytetaréve né qarqet pérkatése deri né mbylljen e ploté té procesit
té digjitalizimit, fushaté e cila duhet té pérmbajé informacione sa mé praktike, me gjuhé sa mé té
thjeshté, ilustrime konkrete dhe imazhe pér teknologjiné qé duhet pérdorur dhe duke theksuar se
tregu 1 dekoderave DVB —T2 éshté treg i hapur dhe kéta dekodera mund té sigurohen né ¢do
piké shitjeje té pajisjeve elektronike;

- Té€ vijojé bashképunimin me operatorét audiovizivé né treg, si dhe institucionet pérkatése
pér mbylljen e transmetimeve analoge né qarqet e mbetura té vendit, duke mbajtur né ményré té
vazhdueshme té informuar Kuvendin e Shqipérisé pér afatet, masat e marra dhe ecuriné e kétij
procesi té réndésishém deri né pérfundim t€ tij;

- Duke pasur parasysh realitetin e ri kur mediat, bazuar né internet, kané njé zhvillim té
pandalur dhe efekt té jashtézakonshém né industriné mediatike, Kuvendi i Shqipérisé nxit AMA-
n qé té€ jeté proaktive né krijimin e njé kuadri rregullator pér mediat on/ine, si dhe vlerésimin e
akteve normative pér median, nése ato mund t€ gjejné zbatim, edhe pér mediat on/ine;

- T€ luajé njé rol proaktiv né bashképunimin me aktorét dhe faktorét pérkatés, duke béré té
mundur gé, nga njéra ané, té¢ béhen pérmirésimet e nevojshme ligjore né favor té marrédhénieve
mé t€ mira té punés sé gazetaréve dhe, nga ana tjetér, té€ nxitet njé proces vetérregullimi. T¢€ dyja
kéto procese sé bashku ¢ojné né arritjen e rezultateve konkrete pér mbrojtjen dhe forcimin e té
drejtave té punés dhe té drejtave sociale té gazetaréve shqiptaré, shqetésim i cili theksohet né
ményré té vecanté edhe né raporte té ndryshme ndérkombétare (rekomandime té BE-sé, raporti
Freedom House 2019, Reporters Without Borders etj.), si njé ¢éshtje qé ka ndikim té drejtpérdrejté né
liriné e medias;

- Pér ¢éshtje dhe problematika té pazgjidhura, qé kané té béjné me mbrojtjen e konsumatorit,
si dhe pér problematika dhe rekomandime té tjera, qé kané lidhje me fushén e mediave
audiovizive, krahas vijimit t€ komunikimit me institucionet geveritare pérkatése, AMA té mbajé
té informuar dhe té bashképunojé me komisionin pérgjegjés né Kuvendin e Shqipérisé, me
qéllim zgjidhjen e tyre;

- Nxit AMA-n né organizimin e aktiviteteve dhe krijimin e hapésirave té dobishme pér té
diskutuar me té gjitha grupet e interesit pér aspekte t€ mbulimit né reklamat audiovizive té
problematikave qé lidhen me fémijét; né té€ njéjtén kohé kérkon nga AMA qé t€ bashképunojé
me té gjithé aktorét pér propozime qé lidhen me pérmirésime né kuadrin rregullator né kété
fushé;

- Duke pasur parasysh réndésiné qé ka né funksion té interesit publik vijueshméria e
transmetimeve televizive té televizioneve lokale, qé jané thelbésore pér zhvillimin e demokracisé
dhe pérfagésimin e komuniteteve té ndryshme né sferén publike té njé vendi, edhe pas kalimit né
transmetimet numerike, AMA, pér zgjidhjen e problematikave, krahas vazhdimit té komunikimit
me institucionet pérkatése, t&€ mbajé té informuar dhe té bashképunojé me komisionin pérgjegjés
né Kuvendin e Shqipérisé;



- Té ndérmarré hapa konkreté konform ligjit pér zbatimin e ploté té detyrimit ligjor té
operatoréve audiovizivé me licencé kombétare pér transmetimet me bazé gjuhén e shenjave, pér
té garantuar t€ drejtén e informimit pérmes mediave audiovizive té ¢do qytetari né vend,

- T€ marré masat e nevojshme pér zbatimin e rekomandimeve té Kontrollit té Larté té Shtetit
pér parandalimin e sulmeve apo hyrjeve té paautorizuara né sistemet TIK té institucionit,
menaxhimin e riskut lidhur me infrastrukturén TIK; kéto rekomandime kané njé réndési té
vecanté pér miréfunksionimin dhe siguriné e sistemeve té teknologjisé sé informacionit dhe
komunikimit t€ AMA-s;

- Té bashképunojé me AKEP-in dhe MIE-né pér pércaktimin e hapave té procesit dhe
nevojat pér ndryshime ligjore pér lirimin e brezit 700 MHz (brezi DD2) dhe dhénien né
pérdorim té tij pér rrjetet e lévizshme, kérkesé kjo edhe nga rekomandimet e Komisionit
Evropian. Procesi 1 lirimit t€ brezit DD2 do té keté impakt té ndjeshém né tregun audioviziv,
duke gené se ky brez aktualisht éshté né pérdorim nga operatorét privaté kombétaré numeriké té
licencuar nga AMA;

- Kuvendi i Shqipérisé nxit konkretizimin e bashképunimit t¢ AMA-s dhe me institucione té
tjera ligjzbatuese, aspektet e punés sé té cilave lidhen me fushén e veprimit t€ Autoritetit dhe,
njékohésisht, thekson se me gjithé koordinimin e veprimeve té deritanishme mes AMA-s dhe
AKEP-it, akoma nuk éshté arritur finalizimi i marréveshjes sé bashképunimit mes tyre, e cila do
t'i japé€ njé dimension té i jo vetém parandalimit dhe/ose ndalimit té piraterisé audiovizive online
né pérputhje me parashikimet ligjore, por edhe bashképunimit né drejtime té tjera té pérbashkéta,
q¢€ kané lidhje me punén e dy institucioneve;

- T¢ vijojé té ndjeké ¢do ankesé t€ qytetaréve apo grupeve t€ interesit, duke i vlerésuar me
seriozitet. Fakti qé numri 1 ankesave prané Késhillit t&¢ Ankesave qé nga krijimi i tij né prill 2016
ka pasur njé rritje progresive nga viti né vit, tregon pér rritjen e besimit tek Autoriteti né funksion
té interesit publik.

Miratuar né datén 2.7.2020.

KRYETAR
Gramoz Rugi



